
					ഈ താളിൽ തെറ്റുതിരുത്തൽ വായന നടന്നിരിക്കുന്നു
426 തലശ്ശേരി രേഖകൾ

താമസിയാതെ തീർത്ത എത്തിക്കുന്നതും ഉണ്ട. സായ്പുമായി കാമാൻ തക്കവണ്ണം
 യെറ താമസിയാതെ വരികയുംമാം. എന്നാൽ കൊല്ലം 973 ആമത എടവമാസം 29 നു
 ഇങ്കിരിയസ്സ കൊല്ലം 1798 മത ജൂൻ മാസം 9 നു എഴുതിയത. എടവം 30 നു ജൂൻമാസം
 10 നു പെർപ്പാക്കി കൊടുത്തത.

1099 ആമത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെർ
 ജെമിസ്സ ഇഷ്ടിവിൻ സായ്പു അവർകൾക്ക് കുറുമ്പ്രനാട്ട വിരവർമ്മരാജ അവർകൾ
 സല്ലാം. എടവമാസം 29 നു ശിന്നുപട്ടര കൊളക്കാട്ടു വന്ന സായ്പു അവർകളെ
 കണ്ടതിന്റെ ശെഷം സായ്പു അവർകൾ കല്പിച്ച വിവരംങ്ങൾ ശിന്നുപട്ടര എഴുതി
 നമുക്ക മനസ്സിൽ ആകയും ചെയ്തു. നമുക്കുള്ള സങ്കടപ്രകാരം ഒക്കയും മുൻമ്പിനാൽ
 മെസ്ത്രി പീലിസായ്പു അവർകളെ ബൊധിപ്പിച്ചതിന്റെശെഷം ആ സങ്കടം തീർത്ത
 തരുവാനും രാജ്യത്ത നാനാവിധങ്ങൾ തീർപ്പാനായിട്ടും മെസ്ത്ര കവാടസ്സായ്പു അവർകൾ
 കല്പന ആയി വന്നതിന്റെശെഷം ഇവിട ഉള്ള വിവരങ്ങൾ ഒക്കയും നാം ബൊധിപ്പിച്ചിട്ടും
 പൊറമെ അന്നഷിച്ച അറഞ്ഞിട്ടും മനസ്സിലായ അവസ്ഥ സായ്പു അവർകൾ
 മനസ്സിലായിരിക്കുമെല്ലൊ. 73 മതിൽ രണ്ടാം ഗെഡുവിന്റെ ദ്രവ്യം ബൊധിപ്പിക്ക ഇല്ലന്ന
 നമുക്ക ബൊധിച്ചിട്ടും ഇല്ലാ. 69 മത മുതൽക്കും 73 മത ഒന്നാമത്തെ ഗഡുവൊളം ദ്രവ്യം
 വർത്തക മുഖാന്തരം കുമ്പഞ്ഞിക്ക അടച്ച പൊന്നു. 72 മത വരക്കും എതാനും പണം
 രാജ്യത്ത നിലുവ ആയിട്ടും 73 ആമത്തിൽ രണ്ടാമത്തെ ഗഡുവിൽ എതാനും പിരിഞ്ഞത
 അവന്ന അടങ്ങീട്ട ഉള്ള കണക്ക ആവർത്തകൻ പക്ക്രുകുട്ടീനയും വരുത്തി ചൊതിച്ചാൽ
 അറികയും ആമെല്ലൊ. രാജ്യത്ത നികിതി ദ്രവ്യം എടുത്ത നാം കയ്യിൽ വെച്ചകൊണ്ട
 കുമ്പഞ്ഞിക്ക ദ്രവ്യം തരിക ഇല്ലയെന്ന പറകയും ഇല്ല. നെരപൊലെ ഒക്കയും വിസ്തരിച്ചാൽ
 കൊമ്പിഞ്ഞിന്റെ ഗഡുവിന്റെ ഉറുപ്പികയും രാജ്യത്ത നിലവകാണുകയും ചെയ്യുമെല്ലൊ.
 ആയതിന സായ്പു അവർകളെ കൃപകടാക്ഷം ഉണ്ടായിട്ട നിൽക്കുന്ന ദ്രവ്യം കുടി
യാന്മാരൊട വാങ്ങി കുമ്പഞ്ഞിക്ക അടെയണ്ടുന്ന ദ്രവ്യം കഴിച്ച നമുക്ക വരാനുള്ള
 അവകാശവും കടക്കാറെ മുതലും നമുക്ക കിട്ടുവാറാക്കി തന്നാൽ നന്നായിരുന്നു. എല്ലാ
 കാരിയത്തിനും കൃപകടാക്ഷം ഉണ്ടായി രെക്ഷിക്കയും വെണം. എന്നാൽ കൊല്ലം 973
 ആമത എടവമാസം 30 നു എഴുതിയത ഇങ്കിരിയസ്സു കൊല്ലം 1798 ആമത ജൂൻമാസം 10
 നു എഴുതിയച്ചതി 31 നു ജുൻമാസം 10 നു പെർപ്പാക്കി കൊടുത്തത.

1100 ആമത രാജശ്രീ കുറുമ്പ്രനാട്ട വീരവർമ്മരാജാ അവർകൾക്ക രാജശ്രീ വടക്കെ
 അധികാരി തലച്ചെരി തുക്കടി സുപ്പ്രഡെണ്ടെർ ജെമിസ്സ ഇഷ്ടിവിൻ സായ്പു അവർകൾ
 സലാം. എന്നാൽ തങ്ങൾ എടവമാസം 28 നുയും 30 നുയും എഴുതിയ കത്തകൾ
 വാങ്ങിയതിൽ നാം മുൻമ്പെ തങ്ങൾക്ക ഗ്രെഹിപ്പിപ്പാൻ സങ്ങതി യെടുത്തത പൊലെയും
 ഉള്ള ഒഴിവ ആഇട്ടും ചെർച്ചക്കെടായിട്ടും നടപ്പപ്രകാരം ഇപ്പൊൾ തന്നെ നടക്കുന്ന
 എന്നും കാണെണ്ടതിന്ന നമുക്ക സങ്കടം ആകുന്നത. രണ്ടാം ഗെഡുവിൽ ഉള്ള ഉറുപ്പ്യയിൽ
 പ്രത്യെകമാഇട്ട കുറുമ്പ്രനാട്ടന്ന വല്ല അംശം ബൊധിപ്പിക്കാതെ ഇരിക്കുന്നത തങ്ങൾക്ക
 വല്ല സങ്ങതി ഉള്ളതിന്ന നമുക്ക ഒരു പ്രകാരത്താൽ ബൊധിക്കുന്നതും ഇല്ല. ആ
 ഗഡുവിന്റെ ബൊധംകൊണ്ട നാം തങ്ങൾനിന്നു ശിന്നുപട്ടരെ മുഖാന്തരത്തൊട
 ചൊതിച്ചതിന ഉത്തരമാഇട്ട ഒന്നും എഴുതീട്ടും ഇല്ലല്ലൊ. തങ്ങളെ നാട്ടിലെ കപ്പംകൊണ്ട
 തങ്ങൾ യെഴുതിയ അവസ്ഥ ഒക്കയുംകൊണ്ട വിസ്തരിക്കുമ്പൊൾ തങ്ങളെ
 വിശ്വാസത്തിൽവെച്ച കാര്യങ്ങൾ വെണ്ടവണ്ണം നടപ്പാൻ കഴിക ഇല്ല എങ്കിലും ബഹു

